
	గీ.	
యంచు సుమనఃకదంబంబు లెంచుచుండ

భాసిలి సమస్తసద్గుణప్రౌఢి మెఱయు

నట్టిసర్వజ్ఞుభామిని యస్మదీయ

కామితార్థంబు లీవుతఁ గరుణతోడఁ.

	క.	
అతినిర్మలశుభకరగుణ

వతిని సుధాహారహీరవారవలక్షా

కృతిని సరసిజాతాసన

సతిని సరస్వతిని గొల్తు సమ్మోదమతిన్.

	ఉ.	
శ్రీయలరార సన్నుతులు సేసి నిరంతరభక్తిఁ గొల్తు దా

క్షాయణిసత్కుమారకు భుజంగమసంచయహారకున్ లస

త్కాయవిభావిశేషజితగైరికుఁ దుండకృతాహికారకున్

న్యాయవిచారు సత్పథవిహారు వినాయకుఁ గామ్యదాయకున్.

నవగ్రహస్తోత్రము




	చ.	
పరమహిమాధికత్వమును భాసుర మైనప్రతాపవృత్తిచే

హరణము నొందఁజేయుచు నయంబలరంగమలానిశప్రమో

దరతిఁ దనర్చి చక్రసహితత్వమున న్వెలుఁగొందుచుండునా

హరి మముఁ బ్రోచుఁగావుత దయారసపూరము నించి పెంపుగన్.



	 8







	మ.	
ప్రకటం బైనకురంగలాంఛనముతో భాసిల్లి దాక్షాయణీ

సకలాభీష్టఫలప్రదుం డగు చొగిన్ సౌమ్యాఖ్యఁ జెన్నొందిపొ

ల్చుకుమారుం గని దేహశుభ్రరుచితో శోభిల్లు నాసోమనా

మకుఁ డశ్రాంతశుభప్రదాయియగుచు న్మమ్ముం గృపంబ్రోవుతన్.

	ఉ.	
మేదురవృత్తి నాకముసమీపమునందు వసించుచుం బ్రవా

ళోదితకాంతితోఁ గడఁగి యొప్పి ద్విజాదిసదాశ్రితాళి కా

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 25 డిసెంబరు 2020న 00:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

